भारत सरकार
योजना मंत्रालय
राज्‍य सभा
अतारांकित प्रश्‍न संख्‍या 718 
दिनांक  16 अगस्‍त, 2012 को उत्‍तर देने के लिए
अनुसूचित जाति संबंधी उपयोजना तथा 
 जनजातीय उपयोजना हेतु कोष का आवंटन

718.    डा. भालचन्‍द्र मुणगेकर:
     क्‍या प्रधान मंत्री यह बताने की कृपा करेंगे कि:
(क)   क्‍या कृतिक बल द्वारा सुझाए गए नये फार्मूले का अनुपालन करते हुए योजना आयोग ने अनुसूचित जातियों और अनुसूचित जनजातियों की जनसंख्‍या के अनुपात में अनुसूचित जाति संबंधी उपयोजना (एससीएसपी) और जनजातीय उप-योजना (टीएसपी) हेतु कोष के आवंटन को सुनिश्‍चित किया है;     
(ख) यदि नहीं, तो वर्ष 2010-11 और 2011-12 के दौरान इन आवंटनों में कितनी कमी रही; और   
(ग) इसकी सिफारिशों के अनुपालन को सुनिश्‍चित करने के लिए योजना आयोग ने क्‍या-क्‍या कदम उठाए हैं?

उत्‍तर
राज्‍य मंत्री योजना, विज्ञान और प्रौद्योगिकी तथा पृथ्‍वी विज्ञान मंत्रालय
(डॉ. अश्‍वनी कुमार)

(क)
कार्यदल की सिफारिशों के अनुसार अनुसूचित जाति और जनजाति की आबादी के अनुपात में एससीएसपी/टीएसपी के लिए निधियों का आवंटन सुनिश्‍चित करने के लिए योजना आयोग ने दिनांक 15.12.2010 के अपने पत्र द्वारा सभी केन्‍द्रीय मंत्रालयों/विभागों से वार्षिक योजना 2011-12 की शुरूआत से कार्यदल की सिफारिशों को लागू करने का अनुरोध किया है और उनसे अपने वार्षिक योजना प्रस्‍ताव 2011-12 में एससीएसपी और टीएसपी के अंतर्गत निधियों के उचित निर्धारण को सुनिश्‍चित करने का अनुरोध किया है। इसके अतिरिक्‍त एससीएसपी और टीएसपी के अंतर्गत निर्धारित निधियों को वार्षिक योजना 2011-12 में बजट अनुमान विवरण (एसबीई) में स्‍कीमवार अलग से दर्शाया जाना चाहिए। कार्यदल के अनुसार जो मंत्रालय/विभाग " गैर बाध्‍यता " श्रेणी में आते हैं, उनसे भी अपनी स्‍कीमों के अंतर्गत एससी/एसटी के कल्‍याण हेतु स्‍वैच्‍छिक आधार पर कुछ आवंटन मुहैया कराने के लिए प्रयास करने हेतु अनुरोध किया गया था।
(ख)
चूंकि कार्यदल की सिफारिशें नवंबर 2010 में जारी की गई थी, इसलिए 2010-11 की कमी इसमें नहीं दी जा सकती है। वार्षिक योजना 2011-12 के लिए कुल सकल बजटीय सहायता (जीबीएस) 335521.00 करोड़ रू. थी और कार्यदल की सिफारिशों के अनुसार संबंधित मंत्रालयों/विभागों के लिए एससीएसपी के अंतर्गत अपने योजना आवंटन का 14.3 प्रतिशत और टीएसपी के अंतर्गत 8.2 प्रतिशत निर्धारित करना आवश्‍यक था। एससीएसपी के अंतर्गत 30562.60 करोड़ रू. का परिव्‍यय निर्धारित किया गया है जो कुल जीबीएस का 9.11 प्रतिशत है। टीएसपी के अंतर्गत 17371.35 करोड़ रू. का परिव्‍यय निर्धारित किया गया है जो कुल जीबीएस का 5.17 प्रतिशत है।
(ग)
ऊपर भाग (क) में किए गए उल्‍लेख के अतिरिक्‍त, योजना आयोग ने दिनांक 30.01.2012 के अपने पत्र के तहत केन्‍द्रीय मंत्रालयों/विभागों से पुन:अनुरोध किया है कि वे अपने वर्ष 2012-।3 के वार्षिक योजना प्रस्‍ताव में एससीएसपी/टीएसपी के अंतर्गत निधियों का उचित निर्धारण सुनिश्‍चित करें जैसे कि कार्यदल द्वारा सिफारिश की गई है।
………
